
               Laerskool Eligwa 
 

 
 15 Mei 2024      

 

Nuusbrief Nr. 7 van 2024   

 

Geagte Ouers  /  Voogde 

 

Graag bring ek die volgende onder u aandag: 

 

1. AKADEMIE 

Ons  kontroletoetse begin op 17 Mei 2024 en eindig  31 Mei 2024. Die toetse sal die eerste uur van die 

dag afgelê word waarna leerlinge sal voortgaan met normale klaswisseling om die sillabus te voltooi. 

Let wel: geen kind sal toegelaat word om huis toe te gaan na die kontroletoetse nie omdat die werk vir 

die kwartaal nog nie voltooi is nie. U kind het reeds die rooster en afbakening  ontvang. 

 

2. PERSONEELSAKE 

Dit  is  met  groot  hartseer  dat ons  moet afskeid neem van Mnr. Herman Viljoen wat vanaf 1 Junie 

2024 ‘n nuwe pos aanvaar het by  Midvaal. Ons wil  vir  hom baie  dankie sê  vir  die  onbaatsugtige 

diens wat hy vir die skool en die gemeenskap gelewer het. Ons wens vir hom ‘n wonderlike toekoms 

toe en bid God se seën oor hom uit. 

Baie geluk  en  baie  welkom  aan Me. Daniëlle  Pretorius  met die aanstelling by Laerskool Eligwa. 

Mag u sommer baie gelukkig wees en vinnig inskakel in ons gemeenskap. 

 

3. SPORT 

Baie geluk aan die volgende seuns wat vir die Valke-rugbyspan gekies is: 

Emile Crafford, Taylor Oelofse en Walter van der Walt.  

Ons is voorwaar trots op julle. 

 

4. KARNAVAL 

Ek wil graag vir elke personeellid, ouer en kind baie dankie sê vir ‘n baie suksesvolle KARNAVAL. 

Dit was voorwaar ‘n spanpoging en baie lekker om te sien hoe ieder en elk dit geniet. Baie geluk aan 

die onderskeie pryswenners: 

 

- Gr. RR/E en Gr. 6H is onderskeidelik die klasse wat die meeste geld ingebring het rakende die   

borgvorms. Hulle het reeds gratis by die Spur gaan eet. 

- Baie geluk aan Jayden Preklasa wat die gewig die langste kon vashou – hy het ook reeds lekker 

by die Spur geëet. 

- Die kinders wat die meeste borgvorms volgemaak het was Mia Bosman (Gr. RR/E) en Monré 

Visser ( Gr. K) wat ook reeds by die Spur was. 

 

5. BESOEKE AAN DIE SKOOL 

Soos in ons vorige skrywes vermeld, is u welkom om afsprake met leerkragte te maak. Ons  versoek 

u egter vriendelik om dit vooraf telefonies of skriftelik te doen en nie net by die onderwysers  op  te  

daag  nie. Ouers  van  veral  die  grondslagfase moet ook asseblief by die reëlings bly. Ons 

grondslagfasedames is na 13:00 met administratiewe pligte of met vergaderings besig en  kan  u  nie  

altyd sonder ‘n afspraak te woord staan nie. Byvoorbaat dankie vir u begrip en ondersteuning in die 

verband. 

 

6. GRAAD 1 INSKRYWINGS VIR 2025 

Ons wil graag die  papierwerk rondom die Gr.1- inskrywings vir 2025 so gou as moontlik finaliseer. 

Ons versoek dus al die voornemende  Gr. 1- ouers  van  2025 om die  nodige  dokumentasie  by  die 

kantoor te kom afhaal en voor Maandag, 27 Mei 2024 by die kantoor in te handig by Mev. Swart. 

 

7. KOEKVERKOPING 

Die Graad 1 en Graad 5-leerders hou koekverkoping op Vrydag, 31 Mei 2024.   Baie dankie by 

voorbaat vir u ondersteuning in die verband. 

 

8. HOP-AAND 

Ons beplan ‘n HOP-AAND vir ons leerlinge in die skoolsaal wat sal plaasvind op Donderdag, 6 Junie 

2024. Inligting is reeds in u kind se besit.  

 

9. SKOLIERPATROLLIE 

 Ek  wil ‘n  dringende  beroep  op elke ouer doen om hierdie leerlinge te respekteer met die taak wat 

 hulle  verrig.  Daar  word  van  u  as  ouer  ook  verwag  om  die  reëls  te  gehoorsaam deur die pad 

 op die  regte  plek  (by die skolierpatrollie)  oor  te steek en om nie met u voertuig  te  jaag nie. Sou 

 u  die  pad  op die verkeerde plek oorsteek  of met  u  voertuig  jaag, is  die  kinders  aangesê  om  u 

 vriendelik   te  versoek   om   dit   nie   te   doen    nie.    Die  verkeersdepartement    het    ons   ook 

  toestemming   verleen   om    gereelde    oortreders    se  registrasienommer  neer  te  skryf  en  aan 

  hulle deur te gee  vir  vervolging. Baie  dankie  vir  u begrip in die verband. 

 

10. RUGBYRAAI 

Die Springbokke speel op 6 Julie 2024 teen Ierland in Pretoria. Dit beloof om sommer ‘n groot 

wedstryd te wees en  vind plaas gedurende die skoolvakansie. Die prys sluit in ‘n wildsrit vir 4 by die 

Emerald Casino EN toegang tot die Aquadome vir 4 persone EN toegang vir 4 persone by die dieretuin. 

U wen dus die totale pakket van al drie die aktiwiteite vir slegs ‘n geringe bedrag van R7. Ons het u 

positiewe ondersteuning nodig vir  die rugbyraaikompetisie. Die sluitingsdatum is Donderdag, 13 Junie 

2024 om 12:00. Die wenner sal na die vakansie bekend gemaak word. Die fondse sal aangewend word 

om die deure in die administratiewe gebou te vervang.    

 

11. VERKIESING 

Die nasionale verkiesing vind plaas op Woensdag, 29 Mei 2024. Daar sal dus nie skool wees nie. 

 

12. GEMEENSKAPSPROJEK 

Ons wil as skool graag uitreik na VAALPETS DIERESKUILING. Ons sal dit waardeer indien u enige 

skenking kan maak t.o.v. hondekos, blikkieskos vir honde of katte,ens. Ons gaan u geleentheid gee om 

dit skool toe te bring tot en met Maandag, 3 Junie 2024. Dit is absoluut vrywillig. Dankie byvoorbaat 

vir u ondersteuning. 

    

13. MUSIEKSKOOL 

Indien daar leerlinge van Gr.4 tot Gr.7 is wat belangstel in musieklesse, kan hulle vir Marschell 

Brümmer skakel by 079 888 7736. Nuwe musiekstudente kan vorms in die kantoor kom afhaal by Mev. 

Swart. 

14. ONBEKENDE INBETALINGS   

Mev   Van  Wyk  vra  asseblief  dringend  u  samewerking  met  die  volgende  inbetaling  wat  nie   

opgespoor kan word nie. 

 Capitec SF 2024 - R   950 

 5002                  - R   780 

 AG Pretorius      - R1 400    

  3KUUN003        - R1 830 

  Kontak asseblief vir Mev Van Wyk indien die inbetaling deur u gedoen is. 

            

 

Groete 

 

  

  
__________________________________ 

BD BOSHOFF 

HOOF 

 


